
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 7/2009 – Woensdag 25 Februarie 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...


	1Sondag Onder die Kameelboom 

1Diensgroep: Diens en Getuienis lanseer suksesvol 

1RIMPELS: die projek; die proses; die plan 

2Houtskool 

2Wêreldbiddag vir vroue 

2Oud Windhoek-dominee aanvaar Ierse beroep 

3Huwelikswet onder vergrootglas 

3Ons bid vir die wêreld 

4Giggel 



	BEROEPE-NUUS: Fanie Schoeman (Keetmanshoop) het ’n beroep ontvang na Augrabies terwyl Johan Combrinck (Tentmaker Ariamsvlei) die beroep na Warmbad aanvaar het.


	
	Hulle verjaar...

· Monica Pienaar (Windhoek-Wes): Saterdag 28 Feb (eintlik 29, maar vanjaar hettie ‘n 29 nie!); 081-127-0413; schalkwp@iway.na   

· Engela James (Gobabis): Maandag 2 Maart, 062-562612; cjames@cyberhost.com.na 

· Poenie vd Berg (Eros): Dinsdag 3 Maart; 081-251-9142; fourie@namibnet.com 
Julle sê...

· Iewers het die drukkersduiwel jou ingeloop:  die inligting omtrent die pensioen opbengs van 28.5% per jaar is foutief. Indien hulle 28.5% jaarliks oor 35 jaar sou handhaaf, hoekom sit hulle nie met die totale geld van die wêreld op belegging nie?????????? Voorspoed. ATTIE 

· Ek laaik jou, Feldmuis.  Die kleure…die afdelings….die humor … die hele formaat is myns insiens uniek …hhmmm… cool! Hulle sal jou dalk nog redakteur van die Kerkbode maak….of dalk Rapport…kan jy bietjie vir ons daai video van Joost wys. Dries 



Sondag Onder die Kameelboom
  TC "Sondag Onder die Kameelboom" \f C \l "1" 
Gehoor van die oom wat gewonder het wat maak dominees wanneer hulle konferensies bywoon? “Hulle ruil preke uit, Oom,” seg sy dominee vir hom. “Nou hoekom kry jy altyd die slegte preke, dominee?” vra die oom. Sondag gesels Clem Onder die Kameelboom met ’n paar dominees oor die “preke wat hulle uitgeruil het” by die afgelope week se predikante-konferensie. Onder die Kameelboom is ‘n inisiatief van die NG Kerk Namibië en saai Sondae om 12:00 op Kanaal 7 uit. (Luister ook op die WWW na Kanaal 7 by www.k7.com.na.)
Na inhoud 
Diensgroep: Diens en Getuienis lanseer suksesvol TC "Diensgroep: Diens en Getuienis lanseer suksesvol" \f C \l "1" 
We have a lift-off! Dít was omtrent die ervaring toe die nuut-saamgestelde Diensgroep: Diens en Getuienis (DDG) vandeesweek gekonstitueer en sommer dadelik twee Taakspanne aangewys het om werk te maak van twee opdragte wat die Moderamen aan die Diensgroep gegee het.

“Stel ons teen Oktober 2009 in staat om ingeligte besluite te neem oor Kerklike Maatskaplike Rade en Tehuise vir bejaardes, beide wat betref hulle funksionering en wat sinodale of plaaslike verantwoordelikhede moet wees.” Hierdie duidelike opdrag aan die DDG is vervat in die strategiese plan van die sinode. Deur ook gebruik te maak van die kundigheid en ervaring wat in die breër kerkverband te kry is, hoop die DDG om teen bekwaam spoed deeglike resultate aan die Moderamen te lewer.

Willie Coetzee (Pionierspark) is aangewys as voorsitter van die DDG.

Na inhoud
RIMPELS: die projek; die proses; die plan TC "RIMPELS: die projek; die proses; die plan" \f C \l "1" 
· Hans Steyn - Hoof: Bemarking en Fondswerwing (hans@bmedia.co.za; +27 21 864 8223)

Lidmaattoerusting is belangrik vir elke kerk, gemeente en lidmaat. 


’n Program is ontwikkel om gemeentes en predikante by te staan om lidmaattoerusting en gemeentebou lewendig te hou. Hierdie program is ontwikkel deur die NG Kerk se taakspan vir lidmaatbemagtiging - ’n inisiatief van die Algemene Diensgroep Gemeente-ontwikkeling (ADGO).


Die spoelklippie-effek wat rimpels op water veroorsaak, dien as metafoor om die uitkringende effek van lidmate energiek te demonstreer. 


Hierdie rimpeleffek begin by God, wat uitreik na die wêreld deur Jesus Christus. By die kerk word die rimpeleffek verder geneem deur die volgende stappe/fases:

· Die rol van die predikant.
· Kry saam met die gemeente ’n droom of visie vir die uitbou van God se Koninkryk.

· Ontleed die gemeente se situasie en potensiaal. 

· Trek ’n aksieplan op en implementeer die proses.

· Benut gereedskap wat deur ADGO en Bybel-Media beskikbaar gestel word.

· Evalueer die proses en vordering.


Die volledige proses word op die volgende twee maniere aan die kerk bekend

     gestel:

· ’n Gratis handleidingspakket is verlede week aan elke predikant van die NG Kerk gestuur. Hierdie pakket bestaan uit: 
· ’n Handleidingsboekie van 24 bladsye wat die proses en plan kortliks verduidelik.
· ’n Lusmaker. Dis ’n super koel-CD met ’n animasiesnit, asook ’n grafiese uiteensetting wat die Rimpelproses stap vir stap verduidelik. 

· ’n Volledige uiteensetting van die proses is ook beskikbaar op Rimpels se webwerf by www.rimpels.co.za . Moenie stres nie, dis maklik om te gebruik!


Rimpels bied ’n spesiale diens aan gemeentes met spesiale voordele. Die werkswyse is dat elke gemeente registreer as RIMPELLID. Dit word gedoen via die webblad. Sodanige registrasie word behartig deur Bybel-Media Handel en registrasiefooie wissel na gelang van gemeentes se lidmaatgetalle.


Rimpelgemeentes (geregistreerde gemeentes) kry tot 30% korting op produkte wat vir hulle Rimpelproses by Bybel-Media Handel aangekoop word.  


Rimpelgemeentes kry ook gratis toegang tot ’n groot aantal artikels, preke, Power-Point-programme en ’n verskeidenheid relevante inligting.


Die Rimpelproses word bestuur uit die kantoor van ADGO in Pretoria. Rinel Hugo hanteer alle navrae. Kontak haar by +27 (12) 342 0092 (kantoor), +27 82 822 5246 (sel) of rinelh@ngkerk.org.za.
Na inhoud
Houtskool TC "Houtskool" \f C \l "1" 
· Hans Steyn - Hoof: Bemarking en Fondswerwing (hans@bmedia.co.za; +27 21 864 8223)

’n Pragtige jong ma en kind ontsnap so hittete aan ’n gevaarlike situasie in die DVD met die titel Houtskool. Dit klink dalk na ’n Hollywood-storielyn, maar dit is nie. Die ma en seun vertolk die hoofrolle in ’n DVD met ’n moderne, godsdienstige grondslag.

Volgens die regisseur van die DVD, Peet Neethling, is die doel om “op ’n kort en kragtige manier ’n Bybelbeginsel toe te lig. Die gedagte is dat dit gedramatiseer moet wees en dat dit kykers sal prikkel om te kyk, luister, dink, praat en doen. Dit moet dus ’n rimpeleffek tot gevolg hê.”
Houtskool is die eerste van ’n reeks DVD’s. Elkeen van die DVD’s word vergesel van ’n inligtingstuk wat besprekingspunte vir die gebruiker gee en inligting verskaf oor die DVD.

Houtskool is beskikbaar by Bybel-Media teen R69,95. Geregistreerde Rimpelgemeentes betaal egter SLEGS R48.95.

Houtskool: ’n dramatiese DVD wat jou lank gaan bybly; ’n bykomstige Rimpelsproduk
Na inhoud
Wêreldbiddag vir vroue TC "Wêreldbiddag vir vroue " \f C \l "1" 
Dis nog 9 slapies na die Wêreldbiddag vir Vroue toe. Onthou, programme en meer besonderhede is by Emsie Esterhuizen te kry by funds@nambible.org.na of by telefoon 061 235090.
Na inhoud
Oud Windhoek-dominee aanvaar Ierse beroep TC "Oud Windhoek-dominee aanvaar Ierse beroep" \f C \l "1" 
· Annes Nel (annes.nel@sky.com)

Annes Nel, oud-leraar van Academia in Windhoek, het pas 'n beroep na die Presbiteriaanse gemeente Killinchy (in Ierland) gekry.  Daar is 'n bietjie inligting oor die gemeente op hierdie webblad: http://www.presbyterianireland.org/congregations/killinchy.html.  “Die gemeente is ongeveer 30-35 min van waar ons nou woon”, vertel hy.

“Ons tyd in Bangor-Wes gemeente, waar ons tydelik deur die kerk geplaas is, was nou verstreke en ons is dankbaar vir die deur wat vir ons oopgegaan het.  Ek sal waarskynlik teen 20/21 Maart in die gemeente bevestig word, maar sal eers teen Mei daarheen trek. Daar moet groot veranderinge aan die pastorie aangebring word en die werk sal eers teen die middel van Mei voltooi sal wees.
Na inhoud
Huwelikswet onder vergrootglas TC "Huwelikswet onder vergrootglas" \f C \l "1" 
· Clem Marais – clem@ngkn.com.na 

Die (redelike bejaarde!) huwelikswet wat tans in Namibië van krag is (Wet 25 van 1961), gaan hersien word en die kerk is amptelik genooi om insette te lewer. Hierdie nuus is vervat in ‘n onlangse epos uit die kantoor van me Alexis Diergaardt, senior navorser van die Namibian Law Reform and Development Commission (LRDC).

Die LRDC het besluit om die hersieningsprojek te onderneem nadat die Ministerie van Binnelandse sake sekere aanbevelings oor veranderinge aan die huwelikswet gemaak het. Hierdie aanbevelings behels:

* It is also proposed that section 2 (1) of Act 25 of 1961 be amended to read as follows: Every Magistrate , priest , reverend  or pastor who went through the recognized training for two to three years and successfully obtained a valid certificate, diploma ,degree will be recognized as marriage officers provided that proper procedures have been followed for him or her to be a magistrate or to have been ordained as a priest, pastor or reverend in accordance with the rites of his/her church or denomination provided that it is a registered and recognized church. (Hierdie aanbeveling raak die kerklike huweliksbevestigers direk – CM)
* It is again proposed that the intending married couple, be it Namibian nationals or foreign nationals, must be compelled to register their intentions to marry with the relevant magistrate court, church or the Ministry of Home affairs and immigration two months prior to the solemnization of their marriage. As such the relevant institution will the facilitate the publication of the marriage in the popular electronic and printed media for at least four weeks or publication of banns in accordance with the rites of one’s church or denomination for the consecutive four Sundays. This will enable any member of the public, who might object to such marriage come forward and object towards its solemnization. (Hierdie aanbeveling vra ‘n terugkeer na die “gebooie laat loop” van vervloë se dae – CM)
* It is recommended that on the day of the solemnization of the marriage, the marriage officer is obliged to physically examine the validity of the identity cards or validity of the passports or travel documents of the intending marrying couple and their witnesses. He or she will do so by comparing them with their faces and the particulars already entered in the marriage register. In this way he/she makes sure that they are the right couple whose marriage was registered with his/her officer.  All details should be recorded properly in the marriage register.

* It is also recommended that the details of the headman of the village they originate from should be entered in register.

* The marriage register should be submitted to the Ministry of Home affairs and Immigration within 90 days.

It is recommended that the Registrar of The High Court should be compelled to submit the divorce records on a monthly basis if any to the Ministry of Home affairs and Immigration.”

Benewens die feit dat die NG Kerk ‘n verteenwoordiger by die werkwinkel teenwoordig sal hê, kan enige dominee tot die einde van Februarie kommentaar lewer / aanbevelings maak aan die Sinodale Kantoor. Die volledige Issue Paper wat die LRDC vrygestel het oor hierdie hersieningsprojek, is op aanvraag by die Sinodale Kantoor beskikbaar vir enigeen wat meer oor die projek wil lees met die oog op kommentaar. Die Sinodale Kantoor sal alle ingekome kommentaar deurgee aan die adres van me Diergaardt.
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World
België Oppervlakte 30,518 vk. km. Een van die laaglande grensend aan die kus van die Engelse kanaal in die weste, Nederland en Duitsland aan die noorde, Luxemburg aan die ooste en Frankryk aan die suide. Bevolking (2000) 10 miljoen. Europa se mees digbevolkte land naas Nederland. Brussels (2,450,000 inwoners) is die hoofstadvan die land, die hoofstad van die EU én die Hoofkwartier van NAVO. België se gebied oorspan die Latyns/Romaans en Dietse wêrelde vir 2000 jaar. Dit het gebuk gegaan onder onderdrukkers en was die rede vir konflik vir omringende lande. Alhoewel die katolieke kultuur oorheersend is, is die Vlaams/Waalse konflikte en vyandiggesindhede altyd in die middelpunt van elke saak en debat. Dit kleur die politiek en die botsings in taal en wêreldbeeld tussen die twee taalgroepe gee aanleiding tot geweldige spanninge wat ‘n impak het op die ekonomie, onderwys en godsdiens. Het in 1830 ‘n nasie gevorm onder ‘n monarg. Sedert 1993 is dit ‘n federasie met ‘n volledig federale konstitusie ten einde spanninge tussen die Vlaminge en Wallinge te verlig en skeuring te verhoed. Politieke partye het gedurende die 1990’s in diskrediet gekom agv skandale aan alle kante. Dit het die deur oopgemaak vir radikale regsgesinde partye. Die ekonomie is diens en uitvoergerig en robuust. Daar is godsdiensvryheid, alhoewel die amptelike erkenning beperk is tot sekere groepe en ander, veral evangeliesgesinde groepe word as sektes geklassifiseer sedert 1997. Pogings om dit om te keer lyk asof dit sal slaag. Christene 67.66%; nie-Godsdienstig/ander 28.22%; Muslim 3.60%; Boediste 0.29%; Jode 0.21%; Baha'i 0.02%

Loof die Here vir: 1 Geleidelike dog standhoudende groei in die klein evangeliese getuienis — veral onder Pinkstergroepe. 2 Vlaamse areas het vir lank minder Evangeliesgesindes gehad as die Franssprekende suide. In die afgelope 2 dekades het dit drasties begin verander, veral agv Pinkstergroepe se uitreikwerk. 3 ‘n Groeiende onderlinge respek tussen historiese Protestante en die evangeliese netwerke. ‘n Landswye Protestants-evangeliese liggaam (ARPEE/CACPE) is gevorm wat beide Protestante en die Evangeliesgesindes by die regering sal verteenwoordig. 

Tree in vir: 1 Eenheid - België is ‘n diep verdeelde nasie. Bid dat die nasionale leiers op elke terrein en vlak suksesvol sal werk aan die eenheid van die nasie. ‘n Verbrokkeling van die land sal daarsonder plaasvind. 

2 Die Protestantse Kerk is nou, na die Spaanse Inkwesisie van die 16e eeu eers besig om te herstel van die vervolging en verwoesting van meer as 600 gemeentes. Bid dat die lig van die evangelie nou helderder sal skyn en vrese en vooroordele oorkom sal word, sodat baie daardeur aangetrek sal word. 3 Alhoewel kultureel Katoliek, is die gemeenskap vinnig besig om te versekulariseer. 90% word as Katolieke geklassifiseer, net 71% is gedoop en bywoning van die Mis is ongeveer 11%. ‘n 1998 opname toon aan dat 37% van alle Belge ongekersten is en net 57% het hulself as Katoliek aangedui. Die Kerk het vier uitdagings — dalende verbindtenis aan die kerk, agteruitgang in invloed, tekort aan teologiese studente en massa uitwyking van lidmate. Die charismatiese beweging het bietjie lewe geblaas in sake maar is aan die taan. 4 In die 1990’s is die bevolking geskud deur onthullings van moordadige pedofielsindikate, sommiges met Satanistiese ondertone, wat tot in die hoogste kringe van die nasie gereik het. Selfs kerke is betrek. Dit het diepe agterdog jeens politieke en kerkleiers tot gevolg gehad. Bid dat die werke van dei duisternis uitgeroei sal word; vir genesing van wonde van hulle wat daardeur getref is; dat die liefde van die Here genesing sal bring.  
Na inhoud 

Giggel TC "Giggel" \f C \l "1" 
'n Blonde man besluit om self sy T-hemp te was. Sekondes later skree hy vir sy vrou: "Waarop moet ek die masjien stel?" 
"Dit hang af," skree sy terug, "wat staan op jou hemp?" 
Waarop hy terugskree: "Billabong."
Na inhoud
Met Feldstraat-liefde
Die Feldmuis
Kuier ook op ons webblad 
	Het jy ’n bydrae te maak vir Feldmuis? 

	Praat met hom per epos by Feldmuis-interaktief of sms na 081 127 1608. 

	Anonimiteit word gewaarborg vir wie dit verkies.


	Woonstel te huur: Eros Manor, Windhoek

’n Twee-slaapkamer wooneenheid met twee badkamers is vanaf 1 Mei 2009 te huur vir ’n tydperk van 6 maande of langer. Huurders moet minstens 60 jaar oud wees en huurgeld beloop N$5000 per maand. Navrae by Mev Stanton by 061 278118.

